Rispostas

Flessiar lenna

1) Tgei munta “flessiar lenna”?
Flessiar lenna vul dir ch’ins transporteschi la lenna sil flum. Il umens mavan a pinar las plontas e fagevan silsuenter plunas da lenna sper in flum. Ei deva duas metodas da flessiar lenna. Tier ina metoda schevan ins ir dil flum giu mintgamai mo in best alla gada, tier l’autra metoda ligiavan ins ensemen entgins bests tier in puntera e scheva ir l’entira puntera dil flum giu. In tschancun plinengiu eran lu ils conluvrers che savevan puspei prender la lenna ord il flum.

2) Daco ston ins far diever da quella metoda en certs loghens?

Cunzun ellas Alps deva ei bia loghens nua ch’ins vegneva buca da transportar la lenna cun carrs ni cun sliusas, seigi quei perquei ch’ei era memia teis ni forza ch’igl uaul era memia spess. Magari flessiavan ei era mo aschilunsch entochen che la lenna era tier la proxima via nua ch’ins saveva lu cargar ella sin carrs.

3) Co funcziunescha il flessiar?

Igl emprem van ils umens a marcar tgei plontas ch’els vulan derscher. Silsuenter derschan els ellas e fan giu ad ellas la roma aschia ch’ei resta mo pli il best. Cun la roma fan ei lu mantuns. Ils bests vegnan cavigliai sin ina pluna sper il flum. Sco gia declarau dat ei duas metodas da flessiar. Cun in cugn vegnevan ils bests tratgs ell’aua e menai in tschancun dil flum giu. Plinengiu eran lu ils conluvrers e prendevan ils bests ord il flum per silsuenter cargar els sin carrs ni sliusas pil transport.

Ir a catscha

1) Da tgei temps astgan ins ir a catscha?

A catscha aulta astgan ins ir naven dils nov da settember duront treis jamnas. Ils catschadurs astgan denton buca sittar gest tgei ch’ei vulan. Ei dat ina lescha da catscha che descriva exact tgei ch’els astgan sittar e tgei buc. Animals memia giuvens ein p.ex. scumandai etc.

2) Tgei munta “far il frevlen”?

“Far il frevlen” vul dir ch’ins mondi a catscha, schegie ch’igl ei scumandau dad ir.

3) Co vesa in catschadur ora?

Perquei ch’ils animals selvadis han in fetg bien nas ed ina fetg buna udida ston ils catschadurs adina esser precauts, cura ch’els vulan sittar in animal. Igl ei era impurtont ch’il catschadur hagi il vent che sufli encunter el per ch’igl animal sappi buca ferdar el.

Catschadurs portan pil pli vestgadira brina ni verda. Aschia san els sezuppar meglier egl uaul ed ein buca veseivels per ils animals. Ultra da lur buis han els era adina in perspectiv per fastisar ils animals.

4) Tgei munta prender ora il dadens dil camutsch e pertgei fan ins quei?

Prender ora il dadens dil camutsch vul dir, ch’ins tagli si il camutsch per liung dil venter e prendi silsuenter ora ils organs ad el. Certs organs san ins era tener si per magliar pli tard. Ozildi vegn quei denton buca pli fatg aschi savens. Pli baul magliavan ins bunamein tut quei ch’ins saveva. Era il tschurvi s’udeva leutier.

Il dadens dils animals prendan ins ora per nutrir las uolps. Ultra da quei vegnan ils animals in tec pli levs per il transport.

Cavar muntanialas
1) Da tgei temps cavan ins muntanialas e daco gest lu?

Las muntanialas cavavan ins u igl atun ni igl unviern, cura che las muntanialas ein en sien d’unviern. Las muntanialas dattan giu ina certa calira, aschia che la neiv sur ils letgs dallas muntanialas ei pli bassa. Sin quella moda anflan ins il letg da muntanialas.

2) Declara tgei utensils ch’ins drova per cavar muntanialas e tgei funcziun ch’els han?
pala e zappun: 
per cavar ruosnas ni per better ora neiv

in fassuir:

era per cavar

draus:


per metter ella ruosna e miserar nua e con lunsch ch’ella va

3) Declara il process da cavar muntanialas!

Sco gia menziunau van ins pil pli a cavar muntanialas cura ch’ei ha aunc neiv. Schiglioc ston ins cavar pliras ruosnas sco nos dus cumpogns han fatg per saver mirar nua ch’il staup ei ed en tgei direcziun ch’el va. Els han lu era mirau cul draus en tgei direcziun ch’il staup mondi e con lunsch. Cun mirar bein han els era saviu eruir tgei parts che las muntanialas han giu stuppau si.

4) Daco han ils dus cumpogns dau si fulin sin fatscha?

Els han dau si fulin per ch’ins enconuschi buca els, en quei cass era ei scumandau da quei temps dad ir a cavar muntanialas.

